
Dhanvantarikritam Vishnu Stotram

ધન્વન્તરિકૃતં વિષ્ણુસ્તોત્રમ્

ધન્વન્તરિરુવાચ ।
જય વિષ્ણો જયાચિન્ત્ય જય જિષ્ણો જયાચ્યુત ।
જય ગોપાલ લક્ષ્મીશ જય કૃષ્ણ જગન્મય॥ ૨૯॥
જય ભૂતપતે નાથ જય પન્નગશાયિને ।
જય સર્વગ ગોવિન્દ જય વિશ્વકૃતે નમઃ॥ ૩૦॥
જય વિશ્વભુજે દેવ જય વિશ્વધૃતે નમઃ ।
જયેશ સદસત્ત્વં વૈ જય માધવ ધર્મિણે ॥ ૩૧॥
જય કામદ કામ ત્વં જય રામ ગુણાર્ણવ ।
જય પુષ્ટિદ પુષ્ટીશ જય કલ્યાણદાયિને॥ ૩૨॥
જય ભૂતપ ભૂતેશ જય માનવિધાયિને ।
જય કર્મદ કર્મ ત્વં જય પીતામ્બરચ્છદ॥ ૩૩॥
જય સર્વેશ સર્વસ્ત્વં જય મઙ્ગલરૂપિણે  ।
જય સત્ત્વાધિનાથાય જય વેદવિદે નમઃ॥ ૩૪॥
જય જન્મદ જન્મિસ્થ પરમાત્મન્નમોઽસ્તુ તે ।
જય મુક્તિદ મુક્તિસ્ત્વં જય ભુક્તિદ કેશવ॥ ૩૫॥
જય લોકદ લોકેશ જય પાપાવિનાશન ।
જય વત્સલ ભક્તાનાં જય ચક્રધૃતે નમઃ॥ ૩૬॥
જય માનદ માનસ્ત્વં જય લોકનમસ્કૃત ।
જય ધર્મદ ધર્મસ્ત્વં જય સંસારપારગ॥ ૩૭॥
જય અન્નદ અન્નં ત્વં જય વાચસ્પતે નમઃ ।
જય શક્તિદ શક્તિસ્ત્વં જય જૈત્રવરપ્રદ॥ ૩૮॥
જય યજ્ઞદ યજ્ઞસ્ત્વં જય પદ્મદલેક્ષણ ।

જય દાનદ દાનં ત્વં જય કૈટભસૂદન॥ ૩૯॥
જય કીર્તિદ   કીર્તિસ્ત્વં   જય મૂર્તિદ   મૂર્તિધૃક્   ।
જય સૌખ્યદ સૌખ્યાત્મઞ્જય પાવનપાવન॥ ૪૦॥
જય શાન્તિદ શાન્તિસ્ત્વં જય શઙ્કરસમ્ભવ ।
જય પાનદ પાનસ્ત્વં જયજ્યોતિઃસ્વરૂપિણે॥ ૪૧॥
જય વામન વિત્તેશ જય ધૂમપતાકિને ।
જય સર્વસ્ય જગતો દાતૃમૂર્તે નમોઽસ્તુ તે॥ ૪૨॥
ત્વમેવ લોકત્રયવર્તિજીવનિકાયસઙ્ક્લેશવિનાશદક્ષઃ   ।
શ્રીપુણ્ડરીકાક્ષ કૃપાનિધે ત્વં નિધેહિ પાણિં  મમ મૂર્ધ્નિ  વિષ્ણો॥ ૪૩॥
ઇતિ બ્રહ્મપુરાણે દ્વાવિંશાધિકશતતમાધ્યાયાન્તર્ગતં 

ધન્વન્તરિકૃતં વિષ્ણુસ્તોત્રં સમાપ્તમ્ ।
બ્રહ્મપુરાણ । અધ્યાય ૧૨૨/૨૯-૪૩॥

